
Administración Local
Municipal
Boiro

Anuncio de aprobación de bases e de convocatoria para a confección dunha bolsa de emprego de técnicos/as A1

ANUNCIO DAS BASES E CONVOCATORIA DO PROCESO SELECTIVO PARA A CONFECCIÓN DUNHA BOLSA DE EMPREGO 
PARA A CONFECCIÓN DUNHA BOLSA DE EMPREGO DE TÉCNICOS/AS A1. 

Por Resolución de alcaldía de data 03/10/2025 aprobouse a convocatoria e as bases que a continuación se transcri-
ben para a confección dunha bolsa de emprego de técnicos/as A1.

O prazo de presentación de solicitudes será de dez (10) días naturais a contar dende o día seguinte á publicación deste 
anuncio no Boletín Oficial da Provincia da Coruña.

“BASES REGULADORAS DO PROCESO SELECTIVO PARA CONFECCIÓN DUNHA BOLSA DE EMPREGO DE TÉCNICOS/AS A1. 

1º. OBXECTO.

As presentes bases teñen por obxecto regular o procedemento de selección para a creación dunha bolsa de traballo 
que sirva para a cobertura, mediante o nomeamento temporal, de reforzos puntuais e das ausencias que se produzan nos 
postos de técnicos A1 nos departamentos de intervención e/ou secretaría.

2º. MODALIDADE DE CONTRATACIÓN.

Os nomeamentos formalizaranse baixo a modalidade que se considere axeitada dentro do establecido do art. 10 do do 
texto refundido da Lei do Estatuto Básico do Empregado Público (TREBEP) coas funcións concretadas do posto desempe-
ñado que figuran enumeradas na vixente Relación de Postos de Traballo. 

3º. SISTEMA DE ACCESO.

Oposición libre. 

4º. REQUISITOS DAS PERSOAS CANDIDATAS.

As persoas aspirantes deberán reunir os seguintes requisitos: 

a) Posuír ou estar en condicións de obter o título universitario oficial de grao. Tamén poderán acceder as persoas que 
estean en posesión das titulacións de licenciatura, enxeñería, arquitectura ou equivalente. 

Para os efectos desta convocatoria, o termo equivalente entenderase referido exclusivamente ás titulacións que, como 
consecuencia da implantación de novos estudos adaptados ás sucesivas reformas educativas, viñeron substituír as titula-
cións extinguidas.

No caso de titulacións obtidas no estranxeiro deberase estar en posesión da correspondente validación ou da creden-
cial que acredite, segundo o caso, a homologación. Este requisito non será de aplicación ás persoas aspirantes que obti-
vesen o recoñecemento da súa cualificación profesional, no ámbito das profesións reguladas, ao abeiro das disposicións 
de dereito da Unión Europea. 

b) Posuír a nacionalidade española, sen prexuízo do disposto no artigo 57 do texto refundido da Lei do Estatuto Básico 
do Empregado Público. 

c) Ter cumpridos dezaseis anos e non exceder, no seu caso, da idade máxima de xubilación forzosa.

d) Non ter sido separado mediante expediente disciplinario do servizo de ningunha Administración pública ou dos 
órganos constitucionais ou estatutarios das comunidades autónomas, nin atoparse na situación de inhabilitación absoluta 
ou especial para o desempeño de empregos ou cargos públicos por resolución xudicial, cando se trate de acceder ao corpo 
ou escala de persoal funcionario do cal a persoa foi separada ou inhabilitada. No caso de nacionais doutros estados, non 
estar inhabilitado ou en situación equivalente, nin ter sido sometido a sanción disciplinaria ou equivalente que impida no 
Estado de procedencia o acceso ao emprego público nos termos anteriores.

e) Posuír as capacidades e aptitudes físicas e psíquicas que sexan necesarias para o desempeño das correspondentes 
funcións ou tarefas. 

Todos os requisitos esixidos nesta Base deberanse cumprir polas persoas aspirantes na data en que remate o prazo 
de presentación de instancias, e mantelos ata o momento do nomeamento e toma de posesión. 

5º. TAXAS DO PROCESO SELECTIVO:

De conformidade co disposto no artigo 4, da Ordenanza Fiscal reguladora da taxa por dereitos de exame (BOP da 
Coruña nº 166 de data de 01/09/2022), as persoas aspirantes deberán ingresar a cantidade de 28 euros. O xustificante 
de ingreso, haberá de acompañarse á solicitude de inscrición.

Terán unha bonificación do 100% da cota aquelas persoas que acrediten estar desempregadas (en situación legal de 
desemprego) por un período superior a 1 mes a contar dende o último día de presentación de instancias.

Terán unha bonificación do 100% da cota tributaria os titulares de familias numerosas de carácter especial, e dun 50% 
do cota os titulares de familia numerosa de categoría xeral. Para poder acreditar dita circunstancia coa presentación da 
instancia débese acompañar copia do título de familia numerosa vixente.

A devindicación da taxa producirase no momento da presentación da solicitude de inscrición nas probas selectivas.

Dita solicitude de inscrición non será tramitada ata que non faga efectivo o importe da taxa.

A falta de pago da Taxa no prazo de admisión das solicitudes, determinará a inadmisión do aspirante ás probas 
selectivas.

Á solicitude de inscrición haberá de acompañarse, xustificante de ter ingresado o importe da taxa por dereito de exame 
en todo caso e sempre que non esta bonificada ao 100%.

Cando por causas non imputables ao suxeito pasivo, a actividade técnica e/ou administrativa que constitúe o feito im-
poñible da taxa non se realice, procederá a devolución do importe correspondente. Polo tanto, non procederá devolución al-
gunha dos dereitos de exame nos supostos de exclusión das probas selectivas por causas imputables á persoa interesada.

O sistema será a AUTOLIQUIDACIÓN, que deberá presentarse xunto co xustificante de ingreso, coa solicitude de parti-
cipación no proceso selectivo de que se trate. 

A autoliquidación realizarase a través do PORTAL TRIBUTARIO do Concello de Boiro, e será abonada nas oficinas das 
entidades colaboradoras coa recadación do concello, nas oficinas do concello mediante pago con tarxeta, ou a través da 
pasarela de pagos que se pon a disposición na páxina web do Concello de Boiro.

En ningún caso a presentación e pago da taxa por dereito de exame suporá a substitución do trámite de presentación 
da instancia. 

6º. PRESENTACIÓN DE SOLICITUDES:

As persoas que desexen tomar parte nesta selección deberán presentar as súas instancias dirixidas ó señor Alcalde-
Presidente, en modelo que se engade como ANEXO I, na sede electrónica do Concello de Boiro https://boiro.sedelectro-
nica.gal ou no Rexistro Xeral do Concello de Boiro en horario de atención ó público (de luns a venres de 9:00 h. A 13:30 
h.) durante o prazo de DEZ DÍAS NATURAIS a contar dende o día seguinte ó da publicación do anuncio da convocatoria no 
Boletín Oficial da Provincia da Coruña. No caso de ser presentadas por correo ou noutros rexistros, e a efectos de poder 
realiza-lo seu seguimento, as persoas solicitantes deberán remitir unha copia da instancia xa rexistrada mediante correo 
electrónico dirixido a persoal@boiro.org. 

Os textos das probas selectivas distribuiranse, por defecto, en galego; as persoas aspirantes que queiran dispor do 
texto das probas en lingua castelá deberán indicalo na súa solicitude. Unha vez publicada a resolución definitiva de persoas 
admitidas e excluídas non poderán modificar o idioma das probas.

Xunto coa solicitude para tomar parte neste proceso selectivo as persoas aspirantes deberán achega-la seguinte 
documentación complementaria necesaria para a tramitación do procedemento (orixinais ou copias electrónicas): 

	 - DNI ou documento identificativo.

	 - Titulación.

	 - Certificado que acredite, como mínimo, CELGA 4 ou equivalente.

	 - Xustificante pago da taxa de dereitos de exame/ documentación xustificativa para súa bonificación.

Coa presentación da instancia para tomar parte no proceso selectivo entenderase que as persoas interesadas aceptan 
e acatan todas e cada unha das bases desta convocatoria.

7º. ADMISIÓN DE PERSOAS ASPIRANTES:

Unha vez rematado o prazo de presentación de solicitudes, a alcaldía ditará resolución pola que se declaren con 
carácter provisional as persoas admitidas e excluídas, co motivo da exclusión. No caso de non existiren persoas excluí-
das, ou que as persoas excluídas o estean por motivos non emendables, a bolsa de emprego será considerada como 
definitiva.

mailto:persoal@boiro.org

As persoas aspirantes excluídas disporán dun prazo de cinco hábiles, contados a partir do seguinte ao da publicación 
da mencionada resolución na páxina web do concello www.boiro.gal, para poderen emendar, de ser o caso, o defecto que 
motivou a exclusión. Disporán do mesmo prazo de reclamación as persoas que, tendo presentado debidamente a solicitude 
de participación no proceso, non consten nin como admitidas nin como excluídas na relación publicada.

Non se poderá emendar a presentación de solicitude fóra de prazo habilitado para este efecto. 

Unha vez transcorrido o prazo de reclamacións e resoltas as alegacións presentadas, por medio de Resolución da 
Alcaldía aprobarase a lista definitiva de persoas candidatas admitidas e excluídas así coma a composición do tribunal, que 
se publicará no taboleiro de anuncios do Concello e na web www.boiro.gal. Fixará tamén a data, hora e lugar na que deberá 
constituírse o tribunal e data, hora e lugar para o comezo das probas selectivas.

O feito de figurar na relación de persoas admitidas non prexulgará que se lles recoñeza ás persoas aspirantes a pose-
sión dos requisitos esixidos para participar no proceso selectivo.

Cando da documentación que deben presentar tras superar o proceso selectivo se deduza que non posúen algún dos 
requisitos, as persoas interesadas decaerán en todos os dereitos que puideren derivar da súa participación.

8º. CONTIDO, DESENVOLVEMENTO E CUALIFICACIÓN DAS PROBAS SELECTIVAS: 

- As persoas aspirantes concorrerán provistas do seu DNI, documento fidedigno acreditativo da súa identidade, a xuízo 
do tribunal, e tamén dos medios materiais adecuados que sexan necesarios para a práctica daqueles. Serán convocados 
en chamamento único, quedando excluídos da oposición os que non comparezan, agás nos casos de forza maior debida-
mente xustificados e apreciados libremente polo tribunal.

- A orde de actuación dos aspirantes iniciarase pola persoa cuxo primeiro apelido comece pola letra escollida no sorteo 
realizado pola Dirección Xeral de Función Pública para determinar a orde de actuación de aspirantes nos procesos selec-
tivos da Xunta de Galicia, desbotando as preposicións dos apelidos compostos (letra “F” – DOG nº 16 do 24/01/2025).

- Os anuncios de celebración das sucesivas probas ou exercicios, si eso procedese, con indicación do lugar e hora en 
que tivesen lugar, exporanse no taboleiro de anuncios da Casa Consistorial e na web municipal www.boiro.gal, ó menos con 
2 días de antelación.

9º. TRIBUNAL CUALIFICADOR: 

Estará formado por un Presidente e un secretario e por tres vogais designados pola Alcaldía na mesma Resolución pola 
que se aproba a lista definitiva de persoas candidatas admitidas e excluídas. Todos os membros do tribunal deberán posuír 
nivel de titulación igual ou superior á esixida para o acceso ás prazas convocadas.

Este tribunal non poderá constituírse nin actuar sen a asistencia de máis da metade dos seus membros, titulares ou 
suplentes indistintamente, sendo sempre necesaria a presenza do Presidente e do Secretario. 

Este tribunal, por medio do seu Presidente, poderá dispoñe-la incorporación ó mesmo de Técnicos cualificados para 
colaborar nas tarefas de puntuación, baixo a dirección do tribunal, actuando con voz pero sen voto.

10º. PROCESO SELECTIVO:

10.1. A oposición consistirá na realización dos seguintes exercicios obrigatorios.

1) Primeiro exercicio, de carácter eliminatorio: Consistirá en responder por escrito nun tempo máximo de 120 minutos 
un cuestionario tipo test de 100 preguntas (mais dez de reserva que se utilizarán para substituír aquelas do exame inicial 
que puidesen ser anuladas polo tribunal, logo dun acordo motivado ao respecto) con catro respostas alternativas das que 
só unha é correcta. 

O cuestionario será elaborado polo tribunal inmediatamente antes do comezo da proba e deberá estar relacionado coas 
materias do temario da convocatoria. 

O cuestionario será cualificado de 0 a 30 e será preciso acadar un mínimo de 15 puntos para superalo. As persoas 
aspirantes que non alcancen esta puntuación serán eliminadas. A puntuación calcularase de acordo con estes criterios: 

Por cada resposta correcta outorgaranse 0,30 puntos. 

Por cada resposta incorrecta restaranse 0,10 puntos. 

As preguntas deixadas en branco non descontarán puntuación. 

No prazo de dous días hábiles desde a finalización da proba, o órgano de selección publicará na páxina web do Concello 
de Boiro a relación de respostas correctas ás preguntas formuladas. 

2) Segundo exercicio, de carácter eliminatorio: 

Consistirá na tradución dun texto do castelán ao galego e doutro do galego ao castelán nun tempo máximo de trinta 
(30) minutos.

Este exercicio ten carácter obrigatorio e cualificación que se outorgue será a de “apto” ou “non apto”.

De conformidade co establecido no art. 51.2 do da Lei 2/2015, do 29 de abril, do emprego público de Galicia, estarán 
exentos da realización deste exame os aspirantes que acrediten a posesión do certificado Celga 4, a validación do curso 
de perfeccionamento da lingua galega ou equivalente.

10.2. As persoas aspirantes poderán presentar reclamacións ante o Tribunal de selección cada vez que finalice unha 
valoración ou proba. Esta circunstancia farase constar no anuncio de publicación correspondente. 

As persoas aspirantes disporán dun prazo de 2 días hábiles contados a partir do día seguinte ao da publicación do 
anuncio en cuestión no taboleiro de anuncios do Concello e na web www.boiro.gal. 

No caso de ser presentadas por correo postal ou noutros rexistros, e a efectos de poder realiza-lo seu seguimento, 
as persoas aspirantes deberán remitir unha copia da súa instancia xa rexistrada mediante correo electrónico dirixido a 
persoal@boiro.gal. 

11º. FORMALIZACIÓN DA BOLSA DE EMPREGO:

Concluída a cualificación final do proceso selectivo, o tribunal elevará proposta de bolsa de emprego temporal das 
persoas aspirantes que tivesen superados todos os exercicios da oposición por orde decrecente da puntuación total final 
(suma de puntuación dos exercicios da oposición), que determinará a orde de prelación para a súa contratación.

Esta bolsa de emprego aprobarase e quedará definitivamente constituída por Resolución de Alcaldía. Os integrantes da 
mesma unicamente serán titulares dunha expectativa de dereito a ser contratados temporalmente por orde de puntuación.

En caso de empate na puntuación obtida, este dirimirase por sorteo público a celebrar ante o Tribunal Cualificador, do 
que se levantará a acta correspondente.

12º. FUNCIONAMENTO DA BOLSA DE EMPREGO TEMPORAL: 

1. Unha persoa pode estar inscrita en varias bolsas de emprego no Concello de Boiro simultaneamente. 

2. Se unha persoa está inscrita en varias bolsas de emprego e está contratada/nomeada por unha delas, non poderá 
optar a outro nomeamento da mesma categoría. 

3. A renuncia ou a non finalización dun nomeamento no prazo establecido por causas imputables á persoa empregada, 
suporá o paso ao último lugar da bolsa de emprego correspondente. Así mesmo, unha nova renuncia suporá a exclusión 
definitiva da bolsa.

4. Os períodos de proba serán acordes coa lexislación vixente. Se unha persoa empregada non supera o período de 
proba suporá a exclusión definitiva da bolsa de emprego, sen prexuízo do establecido na base 11º.

5. A bolsa de emprego resultante do presente proceso selectivo terá unha vixencia mínima dun ano e se extinguirá en 
todo caso cando teñan transcorrido tres anos desde a súa constitución (salvo prórroga expresa por un período de 1 ano 
e causa xustificada), pudendo non obstante extinguirse antes no caso de celebrarse nese período novo proceso selectivo 
para a mesma categoría con formación de nova bolsa de emprego no caso de quedar baleira de participantes.

6. Os nomeamentos de interinidade por substitución de persoas empregadas con reserva de posto de traballo, e que 
por calquera circunstancia o devandito posto se converta en vacante, continuará ocupándoa a mesma persoa empregada 
previo cambio do nomeamento a interinidade por vacante, ata que sexa cuberto pola correspondente oferta de emprego 
público, ou se amortice dita praza. 

13º. PROCEDEMENTO CHAMAMENTO: 

1. Producida a necesidade de nomeamento de persoal funcionario interino dun posto de traballo de técnico/a A1, o 
departamento de persoal avisará á persoa que, segundo a orde de prelación que figura na bolsa de emprego lle correspon-
da ser nomeada. No caso de que esta persoa non estea dispoñible ou renuncie a ocupar o posto de traballo seguirase o 
chamamento segundo o orde de prelación establecido na bolsa de emprego.

2. Os chamamentos realizaranse por vía telefónica e correo electrónico, ao número e dirección de correo electrónico 
que consten na solicitude de presentación ao proceso selectivo. Posteriormente, e en aras a unha adecuada eficacia deste 
procedemento, as persoas interesadas poderán comunicar ao Concello, baixo a súa responsabilidade, calquera alteración 
destes datos de contacto, a efectos de posible chamamento. 

Realizaranse un máximo de tres chamadas telefónicas, durante unha mesma xornada laboral, a distintas horas e cun 
intervalo mínimo dunha hora. No caso de non terse producido resposta ás ditas chamadas, remitirase un correo electrónico 
final. Tanto na chamada telefónica como no correo electrónico indicarase, como mínimo, a tipoloxía/modalidade da incorpo-
ración temporal ofertada (coa duración prevista, en caso de coñecerse, e/ou causa de finalización) e o prazo máximo para a 
resposta. Darase un prazo máximo de 24 horas, contado dende a hora de contestación da chamada ou, de non producirse, 
dende a hora da última chamada sen resposta) para aceptar, ou rexeitar, a oferta realizada.

mailto:persoal@boiro.org

De non terse producido ningún tipo de resposta ao chamamento, no prazo máximo anteriormente sinalado, a persoa 
integrante da mesma que non teña respondido ou que a súa resposta estea fora de prazo pasará ao último posto da bolsa 
de emprego. 

As persoas integrantes das bolsas de emprego que, tendo contestado ao chamamento para facer efectiva a contra-
tación ou nomeamento, segundo o disposto neste artigo, non se presentaran ou renunciaran a esta, perderán os seus 
dereitos quedando excluídos da bolsa de emprego. A mesma consecuencia terá a renuncia á continuidade no desempeño 
dun posto de traballo. 

Procederá a suspensión dos chamamentos sen penalización algunha á petición da persoa interesada e sempre que o 
xustifique suficientemente nos seguintes casos:

	 -	 Maternidade ou adopción legal.

	 -	 Exercicio de representación sindical ou cargo público electo.

	 -	 Matrimonio.

	 -	 Falecemento de familiar ata o segundo grao de consanguinidade ou afinidade.

	 -	� Coidado de fillos menores de 3 anos ou dun familiar ata o 2º grao consanguinidade ou afinidade que non poida 
valerse por si mesmo e non desempeñe actividades retribuídas.

	 -	 Incapacidade temporal.

	 -	 Desenvolvemento dunha praza ou posto de traballo, mediante contrato laboral ou nomeamento administrativo. 

	 -	 Calquera outra que a Comisión de Selección considere de forza maior.

14º. NORMAS FINAIS: 

Primeira: O tribunal queda facultado para resolver tódalas cuestións que puideran suscitarse durante o desenvolve-
mento das probas ou na cualificación e resolverá as mesmas, podendo adoptar cantas medidas estimen oportunas para 
a debida orde de selección, así coma os acordos precisos para a resolución de cantos litixios se susciten e cando a súa 
resolución non este prevista nestas bases.

Segunda: Para todo o non previsto nestas Bases, ou naquilo que as contradigan, será de aplicación supletoria o es-
tablecido no Real Decreto Lexislativo 5/2015, do 30 de outubro, polo que se aproba o texto refundido da Lei do Estatuto 
Básico do Empregado Público, na Lei Reguladora das Bases de Réxime Local, na Lei de Administración Local de Galicia, na 
Lei 2/2015, do 29 de abril, do Emprego Público de Galicia, no Real Decreto Lexislativo 2/2015, do 23 de outubro, polo que 
se aproba o texto refundido da Lei do Estatuto dos Traballadores, e demais lexislación vixente de aplicación.

Terceira: Tódolos actos e comunicacións que se deriven da celebración deste proceso selectivo faranse públicos na 
páxina web do Concello de Boiro www.boiro.gal e no Taboleiro de Anuncios da Casa do Concello.

Cuarta: Tódolos actos administrativos derivados desta convocatoria, así como da actuación do Tribunal, poderán ser 
impugnados polos interesados nos casos e na forma establecidos pola Lei de Procedemento Administrativo Común das 
Administracións Públicas e normas vixentes concordantes.

A presentación de reclamacións non suspenderá a prosecución do proceso selectivo, salvo que así o decida o órgano 
convocante do mesmo.

TEMARIO:

PARTE XERAL

1.	A Constitución española de 1978: estrutura e contido. Valores superiores do ordenamento constitucional. Reforma 
constitucional.

2.	Dereitos e deberes fundamentais. As garantías das liberdades e dereitos fundamentais. Suspensión dos dereitos.

3.	As Cortes Xerais e o Goberno: composición, organización, funcionamento e funcións.

4.	A Administración Pública na Constitución. Entidades instrumentais e organismos públicos.

5.	Órganos de control e xustiza constitucional: Tribunal Constitucional, Tribunal de Contas e Defensor do Pobo.

6.	Organización territorial do Estado: Estado autonómico. Estatuto de autonomía de Galicia. A autonomía local.

7.	A Unión Europea: institucións principais e competencias. O dereito comunitario e as súas fontes.

8.	O ordenamento xurídico administrativo: a lei e o regulamento. Potestade regulamentaria.

9.	Lei orgánica 3/2018, de protección de datos persoais e garantía dos dereitos dixitais. Lei 19/2013, de transparen-
cia e bo goberno.

PARTE ESPECÍFICA

1.	Lei 39/2015, do 1 de outubro, do procedemento administrativo común das administracións públicas: principios 
xerais e dereitos da cidadanía.

2.	Lei 39/2015: actos administrativos. Concepto, clases, eficacia, nulidade e anulabilidade.

3.	Lei 39/2015: o procedemento administrativo. Iniciación, instrución, terminación e execución.

4.	Lei 39/2015: revisión de actos en vía administrativa e recursos administrativos.

5.	Lei 39/2015: potestade normativa, principios de boa regulación. Potestade sancionadora e responsabilidade 
patrimonial.

6.	Lei 40/2015, do 1 de outubro, do réxime xurídico do sector público: principios de actuación. Órganos colexiados. 
Convenios. Funcionamento electrónico.

7.	A xurisdición contencioso-administrativa: natureza, órganos, procedemento, sentenzas e recursos.

8.	Lei 9/2017, do 8 de novembro, de contratos do sector público: principios xerais. Tipos de contratos. Preparación e 
adxudicación. Efectos, modificacións e extinción.

9.	A expropiación forzosa: suxeitos, obxecto, procedemento e garantías.

10.	 Patrimonio das administracións públicas e das entidades locais: dominio público e bens patrimoniais.

11.	 Réxime local: autonomía local. O municipio: poboación, organización municipal e competencias. A provincia e 
outras entidades locais.

12.	 Función pública local: clases de persoal, selección, dereitos e deberes, responsabilidade e incompatibilidades.

13.	 Orzamento das entidades locais: elaboración, aprobación, modificacións, execución e liquidación.

14.	 Tesourería, contabilidade e recursos locais: tributos locais e prezos públicos.

15.	 Control interno da actividade económico-financeira: función interventora e controis financeiros.

16.	 Lei 9/2007, do 13 de xuño, de subvencións de Galicia: procedemento, control e reintegro.

17.	 Lexislación urbanística básica en Galicia: planeamento, licenzas, disciplina.

18.	 Administración electrónica: sede electrónica, rexistro, arquivo electrónico.

19.	 Igualdade e violencia de xénero: principios básicos da Lei orgánica 1/2004, da Lei orgánica 3/2007 e da norma-
tiva galega.

20.	 Fondos Next Generation EU e prevención do fraude. Delitos contra a Administración Pública e contra a Facenda 
Pública.

ANEXO I

LINGUA ELIXIDA PARA A REALIZACIÓN DO EXAME GALEGO CASTELÁN

PROCEDEMENTO CÓDIGO DO PROCEDEMENTO DOCUMENTO

INSCRICIÓN PROCESO SELECTIVO BOLSA DE EMPREGO TÉCNICO/A A1 4519/2025 SOLICITUDE

SOLICITANTE

DNI NOME E APELIDOS

DATA NACEMENTO LOCALIDADE NACEMENTO PROVINCIA

ENDEREZO A EFECTOS DE NOTIFICACIÓN

TELÉFONO RÚA/ Nº

MUNICIPIO PROVINCIA CORREO ELECTRÓNICO

A PERSOA SOLICITANTE DECLARA QUE:
 Compre os requisitos sinalados na base 4ª das que rexen este proceso selectivo para confección dunha bolsa de emprego de técnico/a A1

SOLICITA

Participar nas probas selectivas ás que se refire a presente solicitude e, asemade, se achega a seguinte documentación: 
 DNI ou documento identificativo.
 Titulación.
 Certificado que acredite, como mínimo, CELGA 4 ou equivalente.
 Xustificante pago da taxa de dereitos de exame/ documentación xustificativa para súa bonificación.

Boiro, _____ de ____________de 20____”

Boiro, 9 de outubro de 2025

José Luís Ruíz Laíño. Alcalde accidental. 

2025/6616

